
క. తనదాసిఁ బనుప నదియుం

ఘనజవమున నేగి చేరి కమ్మ యొసంగం

గనుఁగొని గుణభద్రుఁడు చది

వినవాఁడై విస్మయం బవేలముగాఁగన్. 33



క. చింతాక్రాంతుండై యిసు

మంతయు మాటాడకున్న నాతనికుపిత

స్వాంతత్వ మెఱిఁగి దాసి య

నంతత్వర మరలివచ్చి యంతయుఁ దెలిపెన్. 34



సీ. ఆడుదియైనచో నడుగఁ గులస్థాన

పౌరుషములతోడఁ బ్రబలువాఁడఁ

గొడుకైనఁ గలదులే గుణభద్రునకు మున్ను

మున్ను గాని పితౄణమోచనంబు

జతగూడ మనపురోహితుని రప్పింపరే

పాటించి లగ్న మేర్పఱచుఁగాని

బొడ్డుగోయరె యేమి పురుటింటిలోఁ జొచ్చి

మనపతివ్రత బిడ్డఁ గనియెనిప్పు

తే. డనుచుఁ గేరడముల నింటి యమ్మలక్క

లాడికొనఁ జేటికానీత యైనవస్తు

కోటిచే నింత యేమియుఁ గొదవలేక

కాంతిమతి యంత మగవానిఁ గనియె నధిప. 35



క. కని పెనిచెం దదనంతర

మున భూనాథుండు పనుపఁ బోయిన కార్యం

బొనగూడుకతనఁ గ్రమ్మఱి

చనుదెంచెం దద్విభుండు సదనంబునకున్. 36

